
Revelation

Chapter 1

Yohanes Nyono'k lulu tentakng Kitab tia 1Penyataan so'k Yesus Kristus, di'k niminyu'k Punopo'k nganu Diapm
nya'k niniju'k nganu balo hamba-Diapm tentakng hal-hal di'k segra harus terjadi. Yesus Kristus minyu'k
penyataan tia so'k malaikat-Diapm nya'k nado'k sano'k nganu Yohanes, hamba-Diapm. 2Yohanes jeh jodi saksi
firman Bai Punopo'k ngan Yesus Kristus gi'kng, no'k sugalah sesuatu atau koyuh di'k ni diapm honong. 
3Niberkatilah nyo di'k maca nya'k caho di'k hogas firman nubuatan/gambaran/ramalan tia ngan niberkatilah
gi'kng balo di'k ngopikng ngan ni kodi oniah di'k ninulis no'k wahng, karna waktu jeh soma'k. Salapm yohanes
nganu ku ju'k Jemaat no'k Asia4So'k Yohanes, nganu ku ju'k jemaat di'k biatn no'k Asia. Anugerah ngan damai
sejahtera nya'kmu'k so'k Diapm di'k Odiah, Di'k jeh Odiah, ngan Di'k acapm Moni'k; sohoto so'k ku ju'k roh di'k
odiah no'k joi tahta-Diapm, 5ngan so'k Yesus Kristus, Saksi di'k setia, di'k punojih bangkit so'k antara nyo kobe'k
ngan Penguasa atas raja-raja no'k bumi. Bagi Diapm, di'k mengasihi diap ngan lopas diap so'k dosa-dosa diap
ngan doyo'k-Diapm, 6ngan jeh nyodi diap jodi nyi'k haja, imam-imam bagi Bai Punopo'k ngan Ma-Ng, bagi
Diapmlah kemuliaan ngan kekuasaan sapai koti-kotihan! Amin*7Hanonglah, Yesus Moni'k ngan Homa-homa,
(awan-awan), ngan motih acapm honong Diapm, bahkan balo di'k jeh ninicua'k nganu-Diap ; ngan semua bunuo
nok bumi meratap karna Diapm. Oi, acapm ho'k jodi! Amin. 8" Ku'k adalah Alfa dan Omega Putn ngan Kumisi'kng
, firman jatoh Bai Punopo'k, di'k odiah, di'k jeh odiah, ngan Di'k acapm Moni'k, Di'k Mahakuasa." Puhonong
Yohanes ngau Na'k Sio9Ku'k, Yohanes, posi'k ngan jalahmu'k di'k monu tua no'k wah owadi'k kai bai'k, wah
Kerajaan, ngan kuapig di'k no'k Yesus, monai no'k pulau di'k niyono'k Patmos karna jatoh(firman) Baipunopo'k
ngan kesaksian Yesus. 10Ku'k ninguasai Roh* pada Onu Punopo'k, ngan Ku'k ngopig caho nyahikngso'k konaku'k
nyung caho trompet, 11di'k nyono'k, Tulisngan semua koyuh di'k mu'k honong no'k wah sebuah buku'k cihipm
ngan nganu ju'k jemaat: Efesus, Smirna, Pergamus, Tiatira, Sardis, Filadelfia, ngan Laodikia."12Lalu, ku'k
ngele'kng nya'k honong caho di'k ngomong nganuku'k. Ketika ku'k ngele'kng, ku'k honong ju'k kojo'k dian emas, 
13ngan no'k hopuat-hopuat kojo'k dian han, ku'k honong nyo nyi'k kunan mah Na'k Sio,* nginya'k jubah sapai
nganu kojo'kng ngan nyi'k buah selempa'kng omas no'k isua'k-ng.14Ba'k ngan buhuba'k-Ng mopu'k mah buhuh
domba, semopu'k salju; ngan motih-Ng mah jilau opi. 15Kojo'k-Ng bukilat mah tembaga di'k bubaho'k wah opi
ngan caho-Ng mah gugut pi'k bah. 16No'k tongan touh-Ng, Diapm migitn ju'k cubita ngan so'k tukua'k-Ng kuluar
nyi'k buah poda'kng hojo'k bumotih du, ngan joi-Ng bucahaya mah motih onu di'k torik.17Libo ku'k honong
Diapm, ku'k hobu'k no'k kojo'k-Ng mah nyo kobe'k. Namun, Diapm toba'k tongan tauh-Ng ke omuku'k ngan
bujatoh, " Yo'k gola'k; Ku'klah Di'k Tojih ngan Di'k Kumisikng, 18ngan Di'k Midiap. Ku'k jeh kobe'k, tetapi
hononglah Ku'k midiap sapai selama'k-lama'kng, ngan Ku'k migi'tn kunci maut ngan kunci Hades19Nihan tih,
tulisngan hal-hal di'k jeh ni mu'k honong, dan hal-hal di'k terjadi tia dan hal-hal di'k akan terjadi di'k jehho. 20Tia
lah rahasia tentang ju'k kojo'k dian emas hane. ju'k ci'kbita han adalah para malekat so'k ju'k jemaat; dan ju'k
kojo'k dian han adalah ju'k jemaat."

Chapter 2

Cuhat Kanu Jemaat no'k Efesus 1"kanu malekat jemaat no'k Efesus tulisngan: tia lah punyuno'k Diapm migitn ju'k
cibita no'k tongan touh-Nge dan di'k bujalatn antara ju'k kojo'k dian mas han: 2Ku'k tau'k sumua kihija mu'k dan
jerih payah mu'k dan ketekunan mu'k, makiah mu'k kai tahatn terhadap di'k jahat, dan mu'k nguji balo nyo di'k
nyono'k diapm han Rasul .* Tapi subonar'ng datn tih kai rasul, dan dopit datn di'k palsu.3Mu'k pu'k kuapig ngan
butahatn demi odat;n-Ku;k ngan kai nginal lopa. 4Akan tetapi, Ku'k menegur mu'k karna mu'k ni toga'tn
pongaseh mu'k di'k tojih. 5Karna tia, siatlah so'k kiah mu'k hobu'k ngan butobat hoto kodi oniah di'k jeh mu'k hija
tojih. Jika kai, Ku'k acapm moni'k nganumu'k, kecuali mu'k butobat.6Akan tetpi, tia di'k mu'k pu'k: mu'k godi'k
pengodi-pengodi jalah punyinuat Nikolaus , di'k juga'k ku'k godi'k. 7Diapm di'k pu'k kopi'kng adu ng ngopi'k oniah
di'kni Roh nyono'k* nganu jemaat-jemaat. Nganu diapm di'k mona, Ku'k acapm minyu'k dua'k so'k bota
Kehidupan di'k odiah no'k Taman Bai punopo'k ." Cuhat nganu Jemaat no'k Smirna8"Ngan, nganu malekat jemaat
no'k Smirna tulisngalah: Tialah kusano'k so'k di'k Tojih ngan di'k Kumisi'kng, ngan jeh kobe'k ngan midiap agi'k: 
9Ku'k tau'k kususah ngan kumiske'tn mu'k, tetapi sesunguhnya mu'k kaya! Ku'k tau'k nerhemah(fitnah) di'k
ninuju nganumu'k balo nyono'k mu'k nyo Yahudi, tetapi subonarkng kai, melainkan sinagoge Iblis.10Yo'k gola'k
terhadap oniah di'k acapm mu'k derita. Kololah, seta'tn ho'k mora'kng kudukudu so'k da'tn nganu penjargha
supaya mu'k ni nguji, ngan datn acapm nginapm punyoho'k selama'k simia onu. setialah sapai kobe'k, ngan Ku'k
acapm ho'k minyu'k nganumu'k mahkota pumidiap. 11Diap di'k bukopigng adu do'k ngopignk oniah di'k ni Roh
nyono'k nganu jemaat-jemaat. Nyo di'k mona kai acapm menderita nih kobe'k di'k ku du." Cuhat nganu Jemaat
no'k Pergamus12"Ngan, kanu malekat jemaat no'k pergamus tulis nganlah: Tialah punyono'k Diapm di'k pu'k
poda'kng hojo'k bumotih du: 13Ku'k tau'k no'k kiah mu'k motia'k, no'k aho'kng tahta Iblis odiah; tetapi mu'k
bupigitn nganu oda'tn-Ku'k ngan kai menyangkal iman-Ku'k bahkan pada zaman Antipas, saksi-Ku'k di'k
setia(apig) di'k nikome'k no'k antaramu'k, aho'kng Iblis motia'k.14Namun, Ku'k hahuahmu'k karna odiah
kudukudu no'k antaramu'k di'k ngajah ajaran Bileam, di'k ngajar Balak nya'k ngono'k sandungan no'k joi balo
nadi'k Israel*, nya'k dua'k pumakatn di'k nipersembahkan nganu berhala* ngan kodi dosa-dosa seksual. 
15Demikian gi'k i, odiah kukudu no'k antaramu'k di'k bupigitn nganu ajaran Nikolaus.16Karna han, butobatmaih!
La'k kai, Ku'k acapm ho'k moni'k nganu mu'k ngan ho'k napa'k balo nya'k podakng so'k tukua'k-Ku'k. 17Diapm di'k
pu'k kopikng adu'ng ngopi'kng di'k ni Roh nyono'k nganu jemaat-jemaat. Nganu Diapm di'k mona, Ku'k acapm
munyu'k manna* di'k ni nyukatn; ngan Ku'k acapm minyu'k nganudiapm nyi'k golo'k botuh mopu'k, ngan
sebuah odatn bauh ninulis no'k botuh han, di'k kai osiahnyo putn tau'k kecuali nyo di'k himo'kng." Cuhat kanu
Jemaat no'k Tiatira18"Ngan, nganu malekat jemaat no'k Tiatira tulisnganlah: Tialah kusano'k Na'k Punopo'k, di'k
motih-Ng mah opi midiap ngan di'k no'k kojo'k-Ng nih kidiap mah tembaga di'k bujilau, 19Ku'k tau'k pungodi-
pungodimu'k, pinyu'k nganu imanmu'k, pelayananmu'k ngan kesabaranmu'k, ngan tubatn kihija-kihijamu'k di'k
kumisikng di'k kale'k giah so'k tojih.20Namun, Ku'k misia'kmu'k karna mu'k kai hitu dayua Izabel han, di'k
ngaku'k sebagai nyo nabiah , ngajar ngan menyesatkan pelayanan-pelayanan-Ku'k supaya buzina(berzina) ngan
dua'k pumakatn di'k nipersembahkan nganu berhala. 21Ku'k jeh minyu'kdiapm waktu nya'k butobat, tapi diapm
ngo'k butobat so'k zinanya.22Kolomaih, Ku'k ho'k nopuah diapm no'k somu aho'kng pumis pengodi ngan balo di'k
berzina* nganhan ho'k Ku'knopuah nganu wah kesusahan di'k daeh, kecuali balo di'k butobat so'k perbuatan-
perbuatan dayua han. 23Ngan, Ku'k ho'k kome'k balo nadi'khan ngan pukome'k; ngan semua jemaat acapm tau'k
bahwa Ku'klah di'k nguji piker ngan owa nyo, ngan Ku'k ho'k minyu'k nganumu'k masi'kng-masi'kng nyinuat
pungodimu'k.24Namun, nganu mu'k di'k lai'k no'k Tiatira, di'k kdi ngajah ajaran tia, di'k gua'tn rahasia-rahasia
Iblis, Ku'k nyono'k: kai Ku'k ho'k lota'k beban lai'k no'k somumu'k. 25Acapm tetapi, bupigi'tnlah nonuh nhanu
oniah di'k jeh nimu'k pu'kng sapai Ku'k moni'k.26Ngan, nganu nyo di'k mona ngan kodi pungodi-pungodi-Mu'k sa
pai kumisi'kng, Ku'k ho'k minyu'k kuasa atas bangsa-bangsa, 27ngan balo acapm ho'k hitah bunuo-bunuo han
nya'k sokut bosi, nih ngacuar bukepe'kng-kepe'kng mah tembikar tuka'kng hiyua'k , karna Ku'k ga'k jeh nihimo'k
kuasa so'k Ma-Ku'k. 28Ngan, Ku'k acapm minyu'k nganu'ng cubita timur. 29Diapm di'k pu'k kopi'kng adu maih
ngopi'kng oniah di'k ni Roh nyono'k nganu jemaat-jemaat."

Chapter 3

Cuhat nganu Jemaat no'k Sardis 1"Ngan, nganu malekat jemaat no'k Sardis tulisnganlah: Tialah punyono'k Diapm
di'k pu'k ju'k Roh* Bai Punopo'k ngan ju'k cubita han: Ku'k tau pungodi-pungodimu'k. nyo nyono'k bahwa mu'k
midiap, tetapi subonark mu'k kobe'k. 2Waspadamaih, ngan kuatmaih hal-hal di'k bayu odiah, di'k hamperhk
kobe'k, karna Ku'k guatn dopit pukihijamu'k di'k sempurna wah puhonong Bai Punopo'k.3Karna han, siatmaih
di'k jeh mu'k himo'k ngan ngopi'kng, taatimaih han ngan butobatlah! La'k mu'k kai waspada, Ku'k ho'k moni'k
mah nyo punoku ngan mu'k kai giah tau'k japm kudu Ku'k ho'k moni'k nganumu'k. 4Acapm tetapi, mu'k pu'k
kobia nyo no'k Sardis di'k guatn nyome'k aduah balo; ngan balo ho'k bujalatn buhoto-Ku'k nginya'k aduah
mopu'k karna balo layak.5Nyo di'k mona acapm nginya'k aduah mopu'k ngan Ku'k kai ho'k ngapus odatn so'k
Kitab pumidiap. Ku'k acapm ngaku'k odatn no'k joi Ma-Ku'k ngan no'k joi malekat-malekat-Diapm. 6Diapm di'k
pu'k kopi'kng adumaih ngopi'kng oniah di'k Roh nyono'k nganu jemaat-jemaat." Cuhat nganu Jemaat no'k
Filadelfia7Ngan, nganu malekat jemaat no'k Filadelfia nulis: Tialah jatoh so'k Di'k Kudus ngan Di'k Bonark, di'k
migitn kunci Daud,* di'k muka'k ngan kai osiah pun dopit nitiapm; di'k nitiap ngan kai osiah pun dopit muka'kng:
8Ku'k tau'k pungodi-pungodimu'k. Kolomaih, Ku'k jeh muka'k jigitn nyakmu'k, di'k kai osiah pun dopit nitiapm
karna kukuatmu'k cikng, tetapi mu'k jeh menaati firman-Ku'k ngan kai menyangkal odatn-Ku'k.9Kololah, Ku'k
ho'k moki anggota sinagoge Iblis han, di'k ngaku'k mah nyo Yahudi, tetapi subonar'k kai, selai'kng nilakar, Ku'k
ho'k moki balo monik ngan sujud no'k kojo'k Mu'k, dan moki balo tau'k bahwa Ku'k nyilu'kmu'k. 10Karna mu'k jeh
kidiap firman ketekunan-Ku'k, Ku'k ho'k memeliharamu'k so'k masa kesusahan di'k aca'pm moni'k koni
selurhu'hk dunia, nyak nguji balo di'k motia'k no'k bumi. 11Ku'k segera moni'k. tigitnmaih onia'h di'k Mu'k pu'k
supaya kai osiah pun ho'k monu mahkotamu'k.12Diapm mona, Ku'k ho'k nyodi tia Penyangga Bait Suci Punopo'k-
Ku'k, ngan diapm kai ho'k obu so'k aho'kng han; ngan Ku'k ho'k nulis kanu ng oda'tn Punopo'k-Ku'k ngan odat'n
kota Punopo'k-Ku'k, yaitu Yerusalem bauh , di'k han mono'k so'k surga, so'k Punopo'k-Ku'k, ngan odatn-Ku'k di'k
bauh. 13Diapm di'k pu'k kopi'kng adumaih ngopikng oniah di'k ni Roh nyono'k nganu jemaat-jemaat." Cuhat
nganu jemaat no'k Laodikia14Ngan, nganu malekat jemaat no'k Loadikia tulismaih: Tialah punyono'k Sang Amin ,
saksi di'k apik ngan bonark, tojih so'k segala ciptaan Punopo'k: 15Ku'k tau'k pungodi-pungodimu'k, bahwa mu'k
kai colap ataupun lotiap. Alangkah bai'kngi jika mu'k colap nhgan lotiap. 16Jodi, karna mu'k cibacolap, kai lotiap
ataupun colap, Ku'k ho'k nguahkanmu'k so'k tukua'k-Ku'k.17Karna mu'k nyono'k, 'Ku'k kaya, bulobiah, ngan kai
kekurangan oniah-oniah,' ngan kai tau'k bahwa sesubonarkng mu'k sengsara, malang, misketn, bokap, ngan
lanyau. 18Ku'k menasehatimu'k nya'k mihih so'k-ku'k emas, di'k dimurnikan nya'k opi supaya mu'k jodi kaya,
ngan balo aduah mopu'k supaya mu'k dopit nginya'kng sehingga asa mongin karna pulanymu'k kai ho'k kolo,
ngan milik salap no'k motihmu'k supaya dopit honong.19Balo di'k kukasihi, Ku'knegur ngan ku'khajar; karna han,
relangan maih owamu'k ngan butobatlah! 20Kololah! Ku'k tokitno'k joi mitn ngan mengetuk. Jika odiah nyo
ngopikng caho-Ku'k ngan muka'k mitn, Ku'k ho'k tamo'k nganudiapm ngan dua'k busama, ngan diapm samah-
Ku'k.21diapm di'k mona, Ku'k ho'k ngijetndiapm guhu'k samah-Ku'k no'k tahta-Ku'k, samah mah Ku'k jeh mona
ngan guhu'k samah Ma-Ku'k no'k tahta-Ng. 22Diap di'k bukopi'kng adumaih ngopi'kng oniah di'k ninyono'k Roh
nganu jemaat-jemaat."

Chapter 4

Yohanes Honong Surkga 1Setelah han, ku'k ngolo mitn jigitn tubuka'k no'k surkga, ngan caho atui, di'k ni ku'k
ngopikng yung caho trompet ngan ku'k, kuatn, "Sima'k maih kotu'k ngan Ku'k ho'k ngayan nganu oniah di'k
harus terjadi mosi'k tia." 2Saat han gi'k, ku'k dikuasai Roh* ngan kolomaih sebuah tahta odiah no'k surkga ngan
todiapnyo guhu'k no'k somu tahta han. 3Ngan, diapm di'k guhu'k no'k somu tahta han, mah botuh permata yaspis
ngan sardis; ngan odiah dawah no'k kelilikng tahta han, di'k kolo mah zamrud.4Di'k sekelilikng tahta han odiah
du puhu'k pat tahta ngan no'k somu tahta-tahta han ku'k honong du puhu'k pat mutuh-mutuh, guhu'k, nginya'k
jubah mopu'k ngan mahkota-mahkota emas odiah di'k no'k ba'k balo. 5Ngan, so'k tahta han kuluar cilat pati'k
ngan gugut caho dinia. Ngan, odiah Ju'k dian di'k pia'tn no'k joi tahta han, di'k hanti ju'k Roh Punopo'k.6Ngan,
no'k joi tahta han gi'k dopit sesuatu mah lawuat kaca, mah kristal. No'k hopuat ngan sekelilikng tahta han odiah
pat makhluk di'k punu'kng ngan motih di'k bagian joi dan kona ng.7Makhluk di'k punojih mah seekor singa, dan
makhluk di'k kudu mah seekor lembu dahi, dan makhluk di'k kutohuah bujowi mah jowi na'k sio dan makhluk
kupat mah seekor monua'kng bauh di'k ho'k mibir. 8Kuumpat makhluk han masi'kng-masi'kng odiah nimp ohot
di'k punu'kng ngan motih, bai'k soni'k sopo'k maupu'tn wah ng; hanu dan ngohupm, kuumpat makhluk han kai
suah toga'k bujatoh, "Kudus, Kudus, Kudusmaih Baipunopo'k di'k Mahakuasa, di'k jeh odiah, di'k odiah, ngan di'k
ho'k moni'k."9Ngan, setiap kali makhluk-makhluk han minyu'k kemuliaan, hormat, ngan nyono'k syukur nganu
Diapm di'k guhu'k no'k somu tahta, di'k midiap koti-kotihan, 10ku du puhu'k pat mutuh-mutuh han sujud no'k joi
ng di'k guhu'k no'k somu tahta han, ngan menyembah Diapm di'k midiap sapai koti-kotihan, ngan cibir mahkota
balo no'k joi tahta han pihi bujatoh, 11Ya Baipunopo'k ngan punopo'k mi'k kapm layak himo'k kemuliaan, hormat,
ngan kuasa karna Mu'k jeh menciptakan segala sesuatu ngan karna kehendak-Mu'k semua han odiah
nganniciptakan.''

Chapter 5

Golua Kitab ngan Na'k Domba 1Kemudian, ku'k ngolo no'k tongan touh Diapm di'k guhu'k no'k somu tahta han
nyi'k golua* kitab, di'k puh tulisan no'k soni'k wah dan luar, di'k noh segel ngan juh segel. 2Dan, kuh ngolo nyiah
malaikat dih gagah buseru ngan caho osi'k, "Osiah koh di'k layak bukah goluah kitab han buka segel-segel?".3Acap
tetapi, kai biat nyo pun, baik di'k noh surga, noh bumi, maupun di'k noh sigat bumi di'k dopit buka atau ngolo
bagian wah goluah han, 4Maka, ku'k mulai nongis tersedu-sedu karna kai biat nyo pun dopit layak nyah buak
goluah kitab han atau ngolo bagian wah. 5Acap tetapi, nyih soh mutuh-mutuh* han bukata koni ku'k, "Singahlah
nongis! Ngolo, singa soh suku Yehuda, Kutuhut Daud*, telah mona sehingga ia doput buka goluah kitab han dan
juah segel."6Da'tn, ku'k ngolo noh tudoh-tudoh takhta dan pat makhluk atui, dan noh tudoh-tudoh para mutuh-
mutuh han kuwih nah Domba butokit, seperti telah dihnimoleh, di'k puh juh tonuah dan juh motih, yaitu juh roh
Allah di'k ningutus koni sumua bumi. 7Nah Domba han moni'k dan monu goluah kitab han soh tongan touh dip
di'k guhuh noh somu takhta.8Ngan, ketika Na'k Domba ho'k monu golua kitab han, keempat makhluk ngan kudu
puhu'k empat mutuh-mutuh sujud no'k joi Na'k Domba han, masi'kng-masi'kng migitn nyi'k ngolo'k kecapi ngan
sebuah cawa'tn omas di'k punu'k nih kemenyan, di'k adalah doa balonyo kudus.9Lalu, balo menyanyikan suatu
nyanyian bauh, kuatn; ''Mu'k layak monu golua kitab han ngan muka'k segel-segel'n karna Mu'k ho'k nimoleh,
ngan doyo'k-Mu'k, Mu'k ho'k menebus balo nyo so'k setiap suku, bahasa, kaupm, ngan ngan bangsa bagi
Baipunopo'k. 10ngan Mu'k ho'k nyodi balo jodi suatu kerajaan ngan imam-imam bagi Baipunopo'k diapm, ngan
balo acapm ho'k hitah tunuh bumi. ''11Kemudian, ku'k ngolo, ngan ku'k ngopi'kng caho so'k kobia malekat di'k
lili'kng tahta, 4 makhluk, ngan balo nyo mutuh han. Ngan jumlah balo buhibu-hibu, bahkan puhu'k hibu, 
12analwa ngan caho di'k kohas, ''Laya'klah Na'k Domba, di'k ho'k nimoleh han, himo'k kuasa, ngan kukaya,ng,
ngan hikmat, ngan hormat, ngan kemuliaan, ngan pujian. ''13Kemudian, ku'k ngopi'kng setiap makhluk di'k odiah
no'k surhga, ngan no'k bumi, ngan no'k sigatn bumi, ngan no'k lauat, ngan semua di'k odiah no'k wah, semua han
nyono'k, ''Bagi Diapm, di'k guhu'k no'k somu tahta, ngan bagi Na'k Domba, semua pujian, homat, kemuliaan,
ngan kuasa sapai koti-kotihan!'' 14Ngan, 4 mahluk han nyono'k, ''Amin''* ngan jalah nyo mutuh sujud ngan
menyembah.

Chapter 6

Na'k Domba Muka'k Segel Punojih sapai kune'm 1Kemudian, ku'k hati'ng ketika Na'k Domba muka'k nyi'k so'k ju'k
egel han, ngan ku'k ngopi'kng nyi'k so'k pat makhluk han nyono'k ngan caho di'k yung dinia, ''Boh!" 2Maka, ku'k
ngolo nyi'k golo'k kuda mopu'k ngan diapm di'k guhu'k no'k somu'nge migitn nyi'k golo'k panah; ngan nyi'k
golo'k mahkota niminyu'k nganudiapm, ngan diapm maju nya'k ho'k ngalahng ngan monang.3Ngan, ketika Na'k
Domba han muka'k segel di'k ku du'ngu, ku'k ngopi'kng makhluk di'k ku du nyono'k, ''Boh!" 4Maka, majulah nyi'k
golo'k kuda lai'kng buwarna sio'k mah jilau opi, ngan diapm di'k guhu'k no'k somu,ng niminyu'k kuasa nya'k
monu kedamaian so'k bumi sehinga na'ksio ho'k sali'kng kome'k, ngan nyi'k ngolo'k poda'kng di'k daeh niminyu'k
nganudiapm.5Ngan, la'k Na'k Domba han muka'k segel di'k kutohuah, ku'k ngopi'kng makhluk di'k kutohuah
nyono'k, ''Boh''Maka, ku'k ngolo nyi'k golo'k kuda mohupm ngan diapm di'k guhu'k no'k somu migitn nyi'k golo'k
daci'kng no'k tongan'ngne. 6Lalu, ku'k ngopi'kng yung odiah caho no'k tudo'k keupat makhluk han nyono'k, ''
Nyi'k cupak gandum inya'k 1 dinar , ngan 3 cupak jelai inya'k 1 dinar, tetapi nyo'k me'k minya'ng ngan
anggur'u!''7Ngan, ketika Na'k domba han muka'k segel di'k ku umpat, ku'k ngopi'kng caho makhluk di'k kuumpat
nyono'k, ''Boh'' 8Maka, ku'k ngolo nyi'k golo'k kuda buwarna ijau mucat ngan diapm di'k guhu'k no'k somu'ng
buwarna Maut ngan Hades nyinuatn. Ngan, kuasa niminyu'k nganu balo somu 1/4 bumi, nya'k kome'k nya'k
podan'kng, tacah bihia'k, punyakit, ngan binata'kn-binata'kng buas no'k bumi.9Ketika Na'k Domba muka'k segel
di'k kuhimih, ku'k ngolo no'k sigatn altar* jiwa-jiwa balo di'k ho'k ni kome'k karna firman atau jatoh Baipunopo'k
ngan karna kesaksian di'k ho'k balo pertahankan. 10Balo makas ngan caho hogas, ''Koti gi'k koh, Punopo'k di'k
kudus ngan bonar'k, Mu'k ho'k nahatn mu'k so'k punosat ngan molas doyo'k mi'k nganu balo di'k monai no'k
bumi?'' 11Ngan, nganu masi'kng-masi'kng jiwa han niminyu'k nyi'k mgolo'k jubah mopu'k ngan balo nipodo'k
bahwa balo harus monai sutogal agi'k, hingga pupo'k pulua kayau-kayau pelayan ngan balo buposi'k di'k ho'k
kabe'k mah balo jodi genap.12Ngan, ku'k honong ketika Na'k Domba han muka'k segel di'k kunim, jodi lobuar
poyo'k tono'k di'k dahsyat; motihsohonuh jodi mohupm mah kai'kng goni // di'k nimoki so'k buhuba'k ngan
semua buhatn jodi mah doyo'k. 13Ngan, binata'kng-binata'kng no'k hunyia'tn buhobu'k no'k bumi mah koyuh
nunua'k guguar balo buo'kng di'k mutuh saat bugucah nibahat di'k salu'k kuat. 14Ngan, tubuto'klah* hunyiatn
pubasamah kitab di'k bugolua, ngan setiap dohi'k ngan pulau niminah so'k aho'knge.15Maka, balo haja no'k bumi,
ngan nyo di'k daeh, ngan balo perwira,* ngan balo nyo kaya ngan bukuasa, ngan sumua kuli, ngan nyo bebas
kosua'k no'k gua-gua ngan no'k antara balo botuh no'k dohi'k. 16Balo inyatn nganu balo dohik ngan balo botuh
karang han, ''Lobuarlah napo'k mi'k ngan sukatn ngan mi'k so'k joi Diapm di'k guhu'k no'k somu tahta, ngan so'k
murka Na'k Domba! 17Sebab, onu suba'k daeh nyak murka baloho'k moni'k ngan osiahkoh di'k dopit butaha'tn?''

Chapter 7

Segel no'k dakiah sehatus pat puhu'k pat hibu(144.000) 1Setelah han, ku'k ngolo pat malaekat tokit no'k pat
penjuru bumi, sedan'kng nahatn kupat bahat poyo'k tono'k supaya kadiah di'k du'k sipuah no'k poyo'k lawuat,
ataupun no'k balo bota koyuh. 2Kemudian, ku'k honong malekat lai'kng timual so'k aho'kng motih sohonuh
pojapm, ngan matn segel so'k Baipunopo'k di'k midiap. Diapm inya'tn ngan caho di'k kohas nganu kupat malekat
di'k ninyulu'k kuasa nya'k kiko'k poyo'k tono'k ngan lawuat atui, 3Inyo'klah kiko'k poyo'k tono'k, lawuat, atau balo
koyuh-koyuh sebelum mi'k mosi'k minyu'k tana segel no'k dakiah balo hamba Baipunopo'k iyah.''4Ku'k ngopi'kng
jumlah balo di'k nyegel kobia sahatus pat puhu'k pat(144.000) kunan. Balo sumua asal so'k setiap suku balo na'k
Israel;* 5so'k suku Yehuda Du bolas hibu(12.000) so'k suku Ruben Du bolas hibu(12.000)so'k suku Gad Du bolas
hibu(12.000) 6so'k suku Asyar Du bolas hibu(12.000) so'k suku Naftail Du bolas hibu(12.000) so'k suku Manasye Du
bolas hibu (12.000)7so'k suku Simeon Du bolas hibu(12.000) so'k suku Lewi du bolas hibu(12.000) so'k suku
Isakhar Du bolas hibu(12.000) 8so;k suku Zebulon Du bolas hibu(12.000) so'k suku Yusuf Du bolas hibu(12.000)
so'k suku Benyamin 12.000 di'k jeh nimoki tana.Lawuat Na'k sio 9setelah han ku'k ngolo, subona'hkng kukobia'ng
daeh Na'ksio di'k kai dopit dibila jumlah'ng, so'k sumua neghar'a ngan suku ngan bangsa ngan bahasa, tokit no'k
joi tahta ngan no'k joi Na'k Domba, nginya'k jubah mopu'k ngan da'tn-da'tn palem no'k tongan balo; 10ngan balo
inyatn ngan caho hogas, ''Keselamatan bagi Baipunopo'k mi'k di'k guhu'k no'k somu takhta, ngan bagi Na'k
Domba.''11Ngan, sumua malekat di'k seda'kng tokit sekelili'kng takhta han ngan no'k sekelili'kng mutuh-mutuh,*
ngan kupat makhluk han, balo sujud no'k joi takhta han ngan nyumah Baipunopo'k, 12ngan inyatn, ''Amin!*
Pujian ngan kemuliaan ngan hikmat ngan ucapan syukur ngan kehormatan ngan kekuasaan, keperkasaan bagi
Baipunopo'k diap sapai koti-koti han. Amin!''13Kemudian, nyi'k(1) so'k pumutuh han inya'tn ngan bupisia'k
kanuku'k, ''Osiahkoh balo di'k nginya'k jubah mopu'k tia ngan sokiah balo moni'k?'' 14Maka, ku'k inyatn
nganu'nge, Tua'tnku'k, kapm tau'kkoh.'' Lalu, diapm nyono'k kanuku'k, ''Balo adalah nyo-nyo di'k jeh kuluar so'k
pujoho'k di'k daeh ngan ho'k ngumi'k jubah // balo ngan ngado'k mopu'k no'k wah doyo'k Na'k Domba.15Oleh
karna han, balo tokit no'k joi takhta Baipunopo'k ngan ladetn Diapm hanu ngan ngohupm no'k bait-Diapm; ngan
Diapm di'k guhu'k no'k somu takhta han ho'k motia'k no'k anthar'a balo. 16Balo kai acapm bihia'k atau aus agi'k;
ataupun motih sohonuh kai acapm ho'k konapm balo ataupun lotiap tori'k di' lai'kng. 17sebab, Na'k Domba di'k
no'k tudo'k-tudo'k takhta han ho'k jodi Gembala balo ngan ho'k nyinuat balo kanu motih pi'kng pumidiap; ngan
Baipunopo'k ho'k koyap/ngapus sugala pi'kng motih so'k motih balo.''

Chapter 8

Na'k domba Muka'k Segeldi'k Kuju'k 1Ngan, ketika Na'k Domba muka'k segel di'k kuju'k, odiah sunyi'k no'k surga
kira-kira sutongah japm koti'ng. 2Ngan, ku'k ngolo kuju'k malekat di'k tokit no'k joi Baipunopo'k, ngan ju'k
trompet niminyu'k koni balo.3Lalu, malekat lai'kng moni'k ngan tokit no'k altar*, migi'tn nyi'k golo'k pedupaan
omas; ngan niminyu'k nganu'nge obia dupa nya'k nyumah ngan doa-doa balo nyo kudus no'k somu altar omas
di'k no'k joi takhta han. 4Ngan, asap dupa han, busamah ngan doa-doa balo nyo kudus, sima'k no'k joi
baipunopo'k so'k tongan malekat han. 5Lalu, malekat han monu pedupaan ngan ngisi'kng nya'k opi di'k nimonu
so'k altar ngan nimora'knge kanu bumi; maka kapi'k lah caho dinia di'k hoto cilat ngan gempa bumi. Trompet
Tojih sapai Trompet kupat Ninyipuah6Setelah han, ju'k malekat di'k migi'tn ju'k trompet han bersiap-siap nya'k
nyipuah trompet balo. 7Malekat di'k tojih nyipuah trompet'n, maka terjadilah uja'tn es ngan opi bucampur
doyo'k; ngan ninyibuah no'k somu bumi, maka puka'klah sepertohuah bumi ngan sepertohuah balo bota koyuh
ngan puka'klah sumua iduh ijau.8Malekat kudu nyipuah trompet'n, maka sesuatu mah dohi'k di'k puka'k opi
nimora'kng kanu wah lawuat; ngan sepertohuah so'k lawuat jodi doyo'k, 9maka sepertohuah so'k makhluk di'k
berada no'k lawuat ngan nginapm midap jodi kobe'k, ngan sepertohuah so'k kapal ningacuar.10Malekat kutohuah
nyipuah trompet'n, maka hobu'klah so'k honyiat'n nyi'k ngolo'k binata'kng daeh, jilau mah obor, ngan binata'kng
han nipa'k sepertohuah so'k sungi ngan motih pi'kng. 11Oda'tn binata'kng han adalah Apsintus . Maka,
sepertohuah so'k sumua pi'kng jodi apsintus ngan obia nyo kobe'k karna pi'kng han jeh jodi poyiat.12Malekat
kupat nyipuah trompet'n, maka du'k pakualah sepertohuah motih sohonuh, sepertohuah buha'tn, ngan
sepertohuah binata'kng sehinga sepertohuah so'k balo jodi piti'k, ngan sepertohuah hanu onu jodi piti'k ngan
mahai'k gi'k no'k ngohupm onu.13Lalu, ku'k ngolo ngan ngopi'kng nyi'k golo'k monua'k bouh mibir no'k tudo'k-
todo'k honyia'tn, nyia'tn ngan caho nyahi'kng, ''Celaka,celaka, celakalah balo di'k monai no'k bumi karna caho
trompet kutohuah malekat lai'kng di'k bayu ho'k ninyipuah.''

Chapter 9

Trompet Kuhimih Punojih Kengerian di'k Tojih 1Lalu, malekat kuhimih nyipuah trompet'n, ngan ku'k ngolo nyi'k
golo'k binata'kng hobu'k so'k honyia'tn no'k somu bumi, ngan nganu'ng niminyu'k kunci huba jurang maut, 
2Diapm muka'k huba jurang maut, maka sima'klah asap so'k huba han, mah asap so'k tuku'k di'k daeh, ngan
motih sohonuh ngan angkasa jodi piti'k karna asap hubahan.3Kemudian, so'k wah asap han kuluarlah balo buta'k
kusomu bumi, ngan balo niminyu'k kuasa mah kuasa kalo no'k bumi. 4Ngan, nganu balo nimosa'tn kai me'k balo
iduh poyo'k tono'k, balo koyuh di'k timu'k, ataupun balo koyuh, melai'kka'tn hanya balo di'k kai pu'hk segel
Baipunopo'k no'k dakiah balo.5Balo kai diize'tn nya'k kome'k balo, tetapi supaya ninyoho'k balo selama'k himih(5)
buha'tn; ngan siksaan han samah mah siksaan kalo saat diapm nyingia'tn na'ksio. 6Pada masa han, na'ksio ho'k
ngogau nya'k kome'kng, tetapi balo kai dopi't ngogau. Balo ingin kobe'k, tetapi pukome'k menghindar so'k balo.
7Ujud jalah buta'k han mah balo kuda ninyiapkan nya'k pora'knge; ngan no'k somu ba'k balo odiah koyuh mah
mahkota omas, baka balo mah baka na'ksio. 8buhuba'k balo mah buhuba'k dayua ngan jipi'tn balo mah jipi'tn
singa, 9ngan isua'k balo mah bojuh bosi, ngan caho ohot balo mah caho balo kereta ngan obia kuda di'k busamuat
no'k aho'kng pora'kng.10Ngan, kui'k balo mah kalo ngan odiah nyigia'tn'e, ngan di'k wah kui'k balolah odiah kuasa
nya;k konapm na'ksio sulama'k himih(5)buha'tn. 11Haja di'k hitah balo adalah malekat jurang maut, di'k no'k wah
bahasa Ibrani oda'tn adalah ''Abadon //'', seda'kngka'tn wah bahasa Yunani odat'n adalah ''Apolion // ''. 12Bencana
di'k tojih jeh lalu, tetapi bayu odiah du(2) punyoho'k biki'tn acapm moni'k. Trompet Kunimm Bucaho13Lalu,
malekat di'k kunimm nyipuah trompet'n, ngan ku'k ngopi'kng caho so'k kupat tanua'k altar* omas di'k odiah no'k
joi Baipunopo'k, 14kua'tn kanu malekat kunimm di'k migi'tn trompet han, ''Lopasmaihlah kupat malekat di'k
ningisiat no'k sungi Efrat di'k daeh han.'' 15Maka, kupat malekat han, di'k jeh ninyiap o nya'k japm ngan onu,
buha'tn ngan sowo'k han, nilopas nya'k kome'k sepertohuah(1/3) umat na'ksio.16Jumlah tentara bukuda balo
adalah duhatus(200) juta kobia'ng; ku'k ngopi'kng jumlah balo. 17Ngan, mahanlah ku'k ngolo wah puhonog* kuda-
kuda han ngan balo di'k guhu'k no'k somu'nge; nyo di'k nunggang'ng nginya'k bojuh bosi buwarna sio'k jilau,
biru piti'k, ngan kuning mah bi'e; ngan ba'k kuda-kuda han mah ba'k singa ngan so'k tukua'k balo kuluar opi,
asap, ngan bi'e.18Ngan kutohuah'nglah sepertohuah(1/3)na'ksio nikome'k; ngan opi, asap, go'k bi'e di'k kuluar so'k
tukua'k balo. 19Sebab, kukuat balo kuda han nidopit no'k tukua'k ngan kui'k balo. Sebab, kui'k balo mah nyipih
di'k buba'k, go'k ngan hanlah balo ngagah.20Mahai'k, na'ksio di'k selamat, di'k kai du'kkabe'k nih bencana han,
tetapi kai butobat so'k balo akuah tongan balo, bahwa balo kai buliah nyumah roh-roh di'k be'k ngan berhala-
berhala* so'k omas, piha'k, mago, botuh, atau koyuh; di'k kai dopit ngolo, ngopi'kng, atau pu'tn bujala'tn, 21go'k
balo kai butobat so'k pukome'k, siher'k,* percabulan, ngan punoku.

Chapter 10

Malekat ngan golua kitab ci'k 1Lalu, ku'k ngolo nyi'k malekat kuat lai'kng mono'k so'k surga, bu aduah awa'tn
ngan dawah odiah no'k somu ba''kng, ngan baka'ng mah motih sohonuh, ngan kojo'kng mah tia opi. 2Malekat han
migi'tn nyi'k buah kitab ci'k di'k tubuka'k. Ngan, diapm nginyia'k kojo'k touh'ng no'k lawuat ngan kojo'k
monyiat'nno'k doyih,3lalu makas ngan caho hogs, mah singa di'k bungaong; ngan setelah diapm makas, ju'k gugut
dinia do'k kapi'kng caho balo. 4Ketika kuju'k dinia han jeh bucaho, ku'k ingin nulis'nge, tetapi, '' Segellah oniah
di'k jeh ninyono'k so'k kuju'k dinia han! Inyo'k nulis'ng!''5Kemudian, malekat di'k ku'khonong tokit no'k lawuat
ngan no'k doyih han ngokat tongan touh'ng kuhonyia'tn, 6ngan busupah demi Diapm di'k midiap selama'k-
lama'khan, di'k menciptakan honyia'tn ngan sugolah bih'ng, bahwa kadiah penundaan agi'k, 7tetapi pada masa
caho malekat kuju'k, ketika diapm ingin nyipuah trompet'n, maka tergenapila rasia Baipunopo'k, mah di'k diapm
nyono'k kanu balo hamba-ng: balo nabi*.''8kemudian, caho di'k atui ku'k ngopi'kng so'k surga bukata agi'k
kanuku'k, kua'tn, ''Obu ngan tanulah golua kitab tubuka'k so'k tongan malekat di'k tokit no'k somu lawuat ngan
doyih han. '' 9Maka, ku'k obu kanu malekat han ngan mito'kng nyilu'k golua kitab ci'k han nganu ku'k. Ngan,
malekat han nyono'k nganu ku'k, ''Tanumaih kitab tia ngan naslah, han ho'k moki tonimu'k poyiat, tetapi no'k
tukua'k mu'k, han acapm bu asa sido'k mah madu. ''10Lalu, ku'k monu kitab ci'k no'k tongan malekat han ngan
ngudap'm, ngan no'k tukua'kku'k han bu asa sido'k mah madu; ngan mahai'k ku'k jeh ngudap'm, toniku'k jodi
poyiat. 11Lalu, diapm nyia'tn kanu ku'k, ''Mu'k harus bernubuat* gi'k no'k joi obia bangsa ngan kau'pm ngan
bahasa ngan haja-haja.''

Chapter 11

Du Saksi 1Lalu, niminyu'k nganu ku'k nyi'k golo'k buhu'k, ujud'n mah sokut pungukur, ngan balo jatoh, ''Obu
ngan ukurlah Bait Baipunopo'k // ngan altar'e hoto balo di'k sumaya'kng no'k wah'e. 2Akan tetapi, adung
pelataran Bait Baipunopo'k di'k no'k supiak sopo'k, iyo'k nguku'ng karna han jeh niminyu'k nganu bangsa-
bangsa; ngan balo ho'k nyin nyia'k Kota Suci han sulama'k pat puhu'k du(42) buha'tn.3DAn, ku'kho'k nyilu'k kuasa
nganu du saksiku'k dan balo ho'k bernubuat* sulama'k sihibu sehatus nimm puhu'k(1260) onu ngan nginya'k
kai'kng kabung.'' 4Balo tia adalah 2 bota zaitun dan 2 kojo'k dian di'k tokitno'k joi Punopo'k di'k pu'k bumi. 5Dan,
la'k odiah nyo di'k ingin moki konapm balo, opi kuluar so'k tukua'k balo dan nicual ngado'k puka'k balo musuh
balo. La'k osiah maih ingin moki konapm balo, diapm ho'k kome'k ngan cara mah han.6Ku du'ng tiapu'k kuasa
nya'k nitiap honyiat supaya uja'tn kai mono'k pada onu-onu nubuat balo; dan bia'tn kuasa no'k somu pi'kn nya'k
ngubah'ng jodi doyo'k dan nya'k ngotu'kng bumi ngan setiap malapetaka, go'k anal owa balo. 7Dan, ketika balo
jeh kosi'k kesaksian balo, binata'kng di'k timual so'k wah jurang maut ho'k pora'kng lawa'tn balo ngan ngalah'ng
balo, hoto kome'k balo.8Dan, bakai ku du'nge ho'k taba'k no'k joha'tn kota daeh, di'k secara simbolis disebut
Sadom* dan Mesir, aho'kng Punopo'k diap mahai'k nyonyalib. 9Dan, so'k sulur'khuh bangsa ngan suku dan
bahasa dan kaupm ho'k ngolo bakai ku du'ng sulama'k tohuah onu setengah dan kai ho'k ngize'tn bakai ku du'ng
ninguhi'kng no'k kubu'rk.10Dan, di'k motia'k no'k bumi ho'k busukacita somu balo dan analwa; dan balo sali'kng
cihi'pm hadiah satu samah lai'kng karna kudu nabi(haja) tia nyiksa balo di'k motia'k no'k bumi. 11Acapm tetapi,
jeh tohuah onu setengah, roh pumidiap so'k Baopunopo'k tamo'k nganu wah kudu bakai hane. dan balo tokit
no'k somu kojo'k balo sehinga di'k tehe'kng balo jodi gola'k. 12Lalu, balo ngopi'kng caho di'k hogas no'k surga
nyono'k kanu balo, ''Sima'klah kotu'k!''Dan, balo pun'tn sima'k ke surga wah huma, disaksikan nih musuh-musuh
balo13Dan, pada saat han, tejadi bumi lobuar di'k dasyat sihinga sepee simia kota han huhuah; dan ju'k hibu nyo
kobe'k nih poyo'k lobuar han, dan di'k kai kobe'k jodi mangah gola'k, lalu mulialah Baipunoo'k di'k no'k surga. 
14Bencana di'k ku du jeh lewat; kolomaih bencana di'k kutohuah ho'k acapm moni'k. Trompet di'k Kuju'k
Inyatn15Lalu, malekat di'k kuju'k nyipuah trompetn, dan kapi'kng maih caho kohas no'k surga di'k inyatn,
''Pemerintahan dunia jeh jodi pemerintahan Punopo'k Diap ngan Diapm Di'k Ningurapi-nih Diapm*, ngan Diapm
ho'k hitah sapai koti-kotihan.''16Kemudian, du puhu'k pat pumutuh* di'k guhu'k no'k takhta balo, no'k joi
Baipunopo'k, busujud ngan yumah Baipunopo'k, 17ngan jatoh, ''Mi'k busukur nganu-Mu'k, e'k Punopo'k,
BaiPunopo'k Di'k Mahakuasa, Di'k Odiah ngan Di'k Jeh Odiah, karna Kapm jeh monu kuasa-Kapm di'k daeh ngan
mulai hitah.18Ngan, balo bangsa jeh nohuh, tetapi murka-Kapm jeh moni'k, ngan waktu kapm jeh tiba bagi nyo-
nyo kobe'k nya'k ningukupm ngan minyu'k upah balo na'k buah kapm, nabi-nabi* ngan balo nyo kudus ngan di'k
gola'k acapm odatn-Kapm, di'k ci'k ngan di'k daeh, ngan nya'k ngacuar balo pungacuar bumi!''19Kemudian,
tubuka'klah pumonai Baipunopo'k no'k surga ngan kololah Tabut Perjanjian Baipunopo'k wah Pumonai-Diapm,
ngan timuallah cilat ngan caho dinia ngan poyo'k lobuar ngan ujatn es di'k lobat.

Chapter 12

Dayua di'k Biatn Na'k dan Naga 1Kemudian, kololah sebuah tana di'k daeh no'k honyiatn: nyo dayua bu aduah
motih sohonuh ngan buhatn no'k sigatn kojo'k'e ngan mahkota so'k du bolas cubita no'k ba'k;e. 2Dayua han tukah
biti'k ngan niji'kng konapm ho'k biatn na'k, diapm makas ngina'p monapm.3Kemudian, napa'klah sebuah tana
lai'kng no'k honyiatn: nyi'k golo'k naga daeh buwarna sio'k di'k buba'k ju'k ngan simia tanua'k bohoto ju'k
mahkota no'k ba'k,e. 4Kui'k naga han nohia'k sepertohuah cubita no'k honyiatn ngan ninopuah kanu poyo'k
tono'k. Naga han tokit no'k joi dayua di'k ho'k bia'tn han supaya la'k dayua han jeh buna'k, diapm tau'k ningia'k
Na'k,e.5Dayua han laher'k na'k Nadi'k dahi, di'k acapm ho'k hitah bangsa-bangsa nginya'k sokut bosi; tetapi Nadi'k
han nihobut ngan ni ma'tn nganu Baipunopo'k ngan kanu joi takhta-Diapm. 6Dayua han obu nuju pada'kng
belantara, no'k aho'kng di'k odiah ni Baipunopo'k nyilu'k supaya no'k han, diapm nipongun selama'k sihibu du
hatus nimm puhu'k onu.7Dan, jodilah pora'kng no'k surga, Mikhael // ngan balo malekat'n bupora'kng lawatn
naga han. Naga han bupora'kng bohoto balo malekat'n, 8tetapi balo kai cukup kuat sihinga kadiah agi'k aho'kng
nya'k balo no'k surga. 9Naga daeh han ninopuah kanu sigatn, si nyipih mutuh di'k ninyono'k Iblis atau Setatn, di'k
menyesatkan sumua dunia, diapm ninopuah nganu poyo'k tono'k, ngan balo malekat'n ninopuah kusigatn ngan
diapm.10Dan, ku'k ngopi'kng caho di'k kohas no'k surga kuatn, ''Tia'ng, jeh moni'k keselamatan, kuasa, ngan
kerajaan Baipunopo'k iyah, hoto kekuasaan Kristus*-Nya karna si penuduh balo dingan kayau diap, di'k
menuduh balo no'k joi Baipunopo'k nyowo'k ngan ngohipm jeh ninopuah kanu sigatn.11Balo ngalah'ng nya'k
doyo'k Na'k Domba, ngan jatoh bobo'k nya'k balotigitn; karna balo kai ngito'kng pungasia balo, bahkan saat
ngadap pukome'k. 12Karna han, bersukacitalah, hai surga ngan sumuadi'k motia'k no'k wah'ng! Namun, celakalah
bumi ngan lawuat karna Iblis jeh mono'k nganu mu'k no'kwah punohuh;ng di'k doii karna diapm tau'k bahwa
waktu di'k odiahhan bi'kng.''13Ketika naga han ngolo sigatn diapm jeh ni nopuah nganu poyo'k tono'k, diapm
ngangah dayua di'k ho'k biatn na'k nadi'k dahi atui. 14Akatn tetapi, dayua han niminyu'k du ohot monua'k bouh
di'k daeh supaya diapm dopit mibir'r nganu pada'kng belantara, nganu aho'kng diapm, nokiah diapm nipongun
sulama'k nyi'k masa du masa, ngan hopuat masa oju'k sok joi si nyipih.15Nyipih han nyobuar pi'kng di'k mah
sungi kanu arah dayua han, nya'k naman si dayua no'k wah'ng. 16Namun, poyo'k tono'k nulo'kng dayua han;
poyo'k tono'k muka'k tukua'kng ngan ningia'k pi'kng di'k ni naga nyumur han. 17Maka, naga jodi mangah nohuh
kanu dayua han ngan obu inya'k matn bupora'kng balo nadi'k di'k lai'kng so'k dayua han, yaitu balo nyo di'k
pongun pihitah-pihitah Baipunopo'k ngan ngan bupigitn kanu kesaksian Yesus. 18Naga han tokit no'k soni'kng
lawuat.

Chapter 13

Binata'kng di'k Kuluar so'k Lawuat 1Kemudian, ku'k ngolonyi'k golo'k binata'kng buas kuluar so'k wah lawuat,
butanua'k simia ngan ju'k ba'kng. No'k sitiap tanua'k odiah nyi'k mahkota ngan no'k sitiap ba'k ninulis odatn
hinaan. 2Binata'kng buas di'k niku'k honong han suhupa ngan macatn tutul, kojo'kng mah kojo'k bua, ngan
tukua'kng mah tukua'k singa. Naga han minyu'k binata'kng buas odiah kukuatn, takhta, ngan kuasa di'k daeh.
3Ku'k ngolo nyi'k so'k balo ba'kng mah odu'k toatn di'k nya'k ngado'k diapm kobe'k, tetapi toatn jodi bai'k. Sumua
dunia analwua ngan ngajah binata'kng buas han. 4Ngan, balo nyumah naga han karna jeh minyu'k kukuat'n
nganu binata'kng buas han; ngan balo nyumah binata'kng buas han ngan nyono'k, '' Osiahkoh di'k mah
binata'kng buas tia ngan osaihkoh di'k dopit bupora'kng lawatn diapm?''5Ngan, nganu diapm niminyu'k jatoh so'k
tukua'k kuatn somo'kng ngan ngolo'k, ngan kuasa inya'k kodi'ng sulama'k pat puhu'k du(42) buhatn. 6Ngan
bujatoh so'k tukua'k ngolo'k lawatn baipunopo'k, nya'k hina odatn-Diapm, ngan kemah-ng, ngan balo di'k motia'k
no'k surga.7Diapm juga'k binan nya'k lawatn balo nyo kudus ngan ngalah balo; ngan nganu diapm niminyu'k
kuasa no'k sumua suku, kaupm, bahasa, ngan bangsa. 8Sumua di'k motia'k no'k poyo'k tono'k ho'k nyumah
diapm, yaitu sitiap nyo di'k odatn kai ninulis so'k tojih dunia ninyodi no'k wah alkitab jodi pumoidiap Na'k
Domba, di'k jeh nimoleh.9Sitiap nyo di'k bukopi'kng hendaklah diapm ngopi'kng tia: 10''Apabila nyi'k kunan nyo
ninotu nya'k sebagai tawanan, diapm ho'k jodi tawanan; apabila nyi'k kunan nyo kabe'k nya'k poda'kng, nya'k
poda'kng diapm harus kabe'k.'' hanlah kuapi'k ngan iman balo nyo kudus. Binata'kng di'k kuluar so'k Poyo'k
tono'k11Lalu, ku'k ngolo nyi'k golo'k buas lai'kng kuluar so'k wah poyo'k tono'k; ngan binata'kng han biatn du
tanua'k mah na'k domba, tetapi diapm inyatn mah naga. 12Diapm nyalatn sumua kuasa binata'kng buas di'k tojih
han no'k joi'ng, ngan moki poyo'k tono'k ngan balo di'k motia'k no'k wah'ng nyumah binata'kng buas punojih, di'k
towatn parah han jeh nipuhi'k.13Diapm moki tana-tana ajaib // di'k daeh, bahkan tono'k opi so'k honyiatn nganu
poyo'k tono'k, no'k joi balo nyo. 14Dan, diapm nosat balo nyo di'k motia'k no'k bumi ngan tana-tana ajaib di'k
ningijetn bagi diapm nya'k kodi no'k joi binata'kng buas di'k tojih. Diapm nyono'k nganu balo di'k motia'k no'k
bumi nya'k moki patung binata'kng buas di'k tojih, di'k towatn nih poda'kng , tetapi totap midiap han.15Diapm
ningijetn nya'k minyu'k napas nganu patung binata'kng buas han sihinga patung binata'kng buas han tau'k
inyatn ngan menyebabkan balo nyo di'k kai nyumah patung han nikome'k. 16Dan, diapm menyebabkan sumua
nyo, ci'k atau daeh, kaya atau misketn, kuli atau nyo merdeka niminyu'k nyi'k tana no'k tongan tauh atau
dakiah'ng, 17supaya kadiah nyi'k kunan pun dopit mihih atau nyual kecuali diapm pu'kng tana han, koyuhai'k
odatn binata'kng buas han atau bilangan odatn.18Koyuh tai membutuhkan hikmat. Adumaih nyo di'k lobiah panai
hito'kng angka binata'kng buas han karna angka han adalah angka nyo na'k sio; ngan angka han nimm hatus
nimm puhu'k nimm.

9Kemudian, malekat di'k lai'kng, di'k kutohuah, nyinuat ku du malekat sebelum han, dan nyono'k ngan caho
kohas, '' La'k osiah saja'k nyumah binata'kng han ngan patung han, ngan himo'k nyi'k tana no'k dakiah atau no'k
tongan'e 10nyo han acapm nyiniap anggur (murka)Baipunopo'k, di'k di'k nguah ngan kukuat punu'kng no'k wah
cawatn murka-Diapm, ngan diapm ho'k ninyiksa ngan opi dan bi' belerang no'k joi balo malekat kudus ngan no'k
joi Na'k Domba.11Ngan, asap siksaan balo sima'k sulama'k han. Balo kadiah waktu nya'k monai, bai'k hanu atau
ngohupm, mahai'k gi'k balo di'k nyumah binata'kng han ngan patung'ng,atau osiah pun di'k himo'k tana
odatn'e'.'' 12Tialah kuapik balo nyo di'k kudus di'k pongun pihitah Baipunopo'k ngan iman balo di'k pucaya'k ngan
Yesus.13Lalu, ku'k ngopi'kng caho so'k surga inyatn, ''Tulis nganlah tia: Mulai tia, niberkatilah nyo di'k kobe'k, di'k
kobe'k no'k wah Tuhatn. '' Bakai* inyatn, '' Oma'tn, supaya balo dopit monai so'k pulopa balo karna pungodi
pubuat balo nyinuat balo.'' Bumi Nimanen14Lalu, Ku'k ngolo koyuh no'k homa di'k mopu'k ngan guhu'k no'k somu
homa han nyi'k kunan nyo mah Na'k Sio*, ngiya'k mahkota omas no'k ba'k'-Ng ngan taja'k* di'k hojo'k no'k
tongan-Diapm. 15Lalu, malekat lai'kng kuluar so'k Bait Allah, dan makas ngan caho kohas nganu Diapm di'k
guhu'k no'k somu homa, ''Nayun ngan sabit-Mu'k dan panenlah karna waktu nya'k manen jeh moni'k ngan panen
no'k poyo'k tono'k jeh biyo'k.'' 16Maka, Diapm di'k guhu'k no'k somu homa ngiyau sabit-Ng kanu somu poyo'k
tono'k, ngan poyo'k tono'k pun nimanen.17kemudian, malekat lai'kng kuluar so'k Bait Allah di'k no'k surga, ngan
diapm juga'k biatn sabitatau taja'k di'k hojo'k. 18Dan, malekat lai'kng agi'k, di'k bukuasa so'k somu opi, kuluar so'k
altar*. Diapm makas nyak caho kohas nganu malekat di'k migitn sabit di'k hojo'k han, ''Nayaungan taja'k mu'k
di'k hojo'k han ngan pulualah buo'k anggur di'k ni ngungus so'k bota anggur no'k poyo'k tono'k.''19maka, malekat
han ngayau sabit'n kanu poyo'k tono'k ngan mulua balo pungisiat buo'k anggur so'k bota anggur di'k no'k bumi
ngan nopuah nganu wah botuh kilangan // daeh murka Allah. 20Putihis buo'k anggur han nikodi no'k luar kota,
ngan doyo'k ngaliar so'k alat putihis bo'k anggur han kira-kira sukomuh ngan paka'kng kuda // dan komuh sihibu
nimm hatus stadia //

Chapter 14

Umat Allah Matn Nyanyian Bauh 1Kemudian, ku'k ngolo Na'k Domba tokit no'k Bukit Sion // , ngan di'k samah
ngan -Diapm odiah suhatus pat puhu'k pat hibu kunan, di'k biatn odatn Ma-'Nge no'k dakiah balo. 2Ku'k
ngopi'kng caho so'k surga mah gugut pi'kng di'k obia ngan mah yu'nge dinia di'k kohas, tetapi caho di'k niku'k
ngopi'kng han mah yung balo ngajal kecapi di'k ningajal kecapi balo nyo.3Balo bunyanyi nyi'k nyanyian bauh
no'k joi takhta ngan no'k joi kupat makhluk, sohoto no'k joi pumutuh*. Kai nyi'k kunan pun dopit bulajar
nyanyian han sulai'kng kusuhatus pat puhu'k pat hibu nyodi'k jeh ni nebus so'k poyo'k tono'k. 4Balo han adalah
balo nyo di'k kai (menajiskan) diapm ngan balo dayua karna balo perjaka. // Balo adalah nyo-nyo di'k ngajah Na'k
Domba kokiah pun diapm obu. Balo jeh ni nebus so'k antara n'k sio sebagai buo'k-buo'k punojih nya'k
Baipunopo'k ngan Na'k Domba. 5Kadiah lakar so'k tukua'k balo; balo kai tosat. Posatn so'k Tohuah Malekat6Ku'k
ngolo malekat lai'kng no'k tudo'k-tudo'k honyiatn, matn Injil* kekal atau giah nya'k sano'k knu balo di'k motia'k
no'k bumi ngan nganu sumua bangsa, suku, bahasa,ngan kaupm 7ngan diapm nyono'k dengan caho di'k hogas,
''Gola'kkoh ngan Baipunopo'k ngan jilu'h maih kemuliaan nganu-Diapm karna waktu punyoho'k-Diapm jeh
moni'k; sumah maih Diapm di'k mennciptakan honyiatn, bumi, lawuat, ngan sumua motih pi'kng.''8

Chapter 15

Ju'k malekat di'k Matn Ju'k Bencana 1Ku'k ngolo tana lai'kng no'k honyiatn, di'k daeh ngan ajaib, ju'k malekat di'k
matn ju'k bencana, bai'kkoh bencana di'k kumisi'kng, karna dalapm ju'k bencana hanlah murka Baipunopo'k
ho'k mosi'k.2Lalu, ku'k ngolo koyuh mah lawuat kaca bucampur'k opi ngan balo di''kho'k ngalahkan binata'kng
han, patung'e, ngan angka odat'n, tokit no'k soni'k lawuat kaca han ngan migitn kecapi Baipunopo'k.3Balo
bunyanyi nyanyian Musa,* pembantu'k Baipunopo'k, ngan nyanyian Na'k Domba: "Daeh ngan ajaib sumua
pungodi-Mu'k, ya Tuhan, Baipunopo'k di'k Mahakuasa, Adel ngan bonar'k sumua johatn-Mu'k, ya Haja sugolah
bangsa. 4Osiahkoh di'k kai gola'k kanu-Mu'k, ya Punopo'k ngan kai memuliakan Odatn-Mu'k? Sobab, hanya
Kapmlah di'k kudus. Sumua bangsa ho'k moni'k ngan nyumah no'k joi-Mu'k karna ku adel-Mu'k jeh
ninyono'k.''5Jehmosi'k sumua koyuh tia, ku'k ngolo Pumonai Baipumopo'k, kemah kesaksian Baipunopo'k // no'k
surga, tubuka'k. 6Ju'k malekat di'k matn ju'k bencana han kuluar so'k Pumonai Baipunopo'k, buaduah linen di'k
mopu'k bukilau, ngan ngiya'k selempa'kng omas no'k isua'k balo.7Nyi'k so'k kupat makhluk nganu ku ju'k malekat
han ju'k cawatn omas, punu'k nome'k baipunopo'k, di'k midiap sulama'k-lama'k han. 8Pumonai Baipunopo'k
nimunu'kng nya'k asap so'k kemulian Baipunopo'k ngan so'k kuasa-Diapm; ngan kadiah nyi'k kunanpun dopit
tamo'k pumonai baipunopo'k sebelum ju'k bencana so'k ku ju'k malekat han mosi'k.

Chapter 16

Ju'k Cawatn di'k Bubih Nyome'k Baipunopo'k 1Lalu, ku'k ngopi'kng nyi'k caho di'k kohas so'k wah Pumonai
Baipunopo'k di'k inyatn ngau ku ju'k malekat, ''Obulah ngan sibuah ngan maih ku ju'k cawatn di'k nyome'k
Baipunopo'k han nganu poyo'k tono'k.''2Malekat di'k tojih obu ngan nyibuah cawatn nganu poyo'k tono'k, maka
timuallah hojis di'k be'k mah ngan moki punyaki'k no'k balo nyo di'k nginya'k tana binata'kng han ngan di'k
nyumah patunghan.3Malekat ku du lolo'k cawatn han nganu lawuat, maka lawuat burubah jodi doyo'k, mah
doyo'k nyo kobe'k; ngan sumua di'k midiap no'k wah'ng pu'tn kobe'k.4Malekat ku tohuah lolo'k cawatn'ng nganu
sungi-sungi ngan motih-motih pi'kng, ngan sumua han jodi doyo'k. 5Lalu, ku'k ngopi'kng malekat di'k bukuasa
di'k somu pi'kng nyono'k, ''Kapm adel, ya Di'k Suci, di'k odiah ngan jeh odiah karna Kapm ngukupm sumua tia. 
6Sebeb, balo jeh mulua doyo'k umat-Mu'k di'k kudus ngan ngan doyo'k balo nabi-Mu'k* , tetapi Kapm nimyu'k
balo doyo'k inya'k siniap. Balo pantas himo'kng. 7Ngan, ku'k ngopi'kng altar* nyono'k, ''Ya Tuhan, Punopo'k Di'k
Mahakuasa, di'k omatn ngan adellah pungukupm-Mu'k.''8Malekat ku pat nyibuah cawatn ku somu motih onu,
maka motih onu ni'k minyu'k kuasa nya'k nijual na'k sio nya'k opi. 9Na'k sio puka'k nih lotip di'k mangah giah,
tetapi balo nohuh odatn Baipnopo'k di'k bukuasa no'k sumua bencana tia. Balo ngo'k butobat ngan memuliakan
Baipunopo'k.10Malekat ku himih lolo'k cawatn no'k somu takhta binata'kng han, maka kerajaan han jodi piti'k;
ngan balo mitat jiho'k karna balo nginapm monapm, 11ngan Baipunopo'k no'k surga nohuh karna nginapm
monapm ngan balo hocis balo; tetapi balo kai butobat so'k balo pongodi balo.12Malekat ku nim lolo'k cawatn kanu
sungi daeh, mahai'k gik Efrat, maka pi'kng jodi hakai nya'k mempersiakan johatn bagi balo haja so'k Timur // 
13Lalu, ku'k ngoloso'k tukua'k naga, so'k tukua'k binata'kng han, ngan so'k tukua'k nabi palsu kuluar tohuah bakai
di'k be'k di'k mah cahua kata'k, 14karna balo adalah balo bakai di'k bek, di'k ngado'k tana-tana ajaib, di'k obu
nganu balo haja di'k poyo'k tono'k nya'k mulua balo nya'k ngadap bupora'kng no'k onu daeh, mahai'kgi'k di'k
Mahakuasa.15(''Hanonglah! Ku'k moni'k mah punoku. Diberkatilah nyo di'k totap nijaga ngan pongun aduah'ng
sehinga diapm kai ho'k bujalatn ngan lanyau ngan balo nyo kai ngolo ongin'i.'') 16Kemudian, Bakai-bakai di'k bek
han mulua balo no'k aho'kng di'k no'k wah bahasa Ibrani di'k go'k sano'k Harmagedon //.17Malekat ku ju'k lolo'k
cawatn no'k bahat, maka ngopi'kng caho di'k kohas so'k wah Pumonai Baipunopo'k, so'k takhta han, kua'tn, ''Jeh
selesai." 18Ngan, mah cilat di'k nyamar-nyamar, caho ngan gugut dinia, lobuar bumi di'k hebat, mah di'k guatn
suah terjadi ja'k so'k na'k sio odiah no'k somu poyo'k tono'k, saja dahsyat lobuar han. 19Kota daeh han tupia'k jodi
tohuah golo'k, ngan kota-kota bangsa-bangsa huhuah; ngan Homing di'k daeh han komiat Baipunopo'k minyu'k
nganu cawatn anggur murka-ng di'k meluap-luap.20Sutiap pulau monyapm ngan balo dohi'k kadiah dopit. 21Ujatn
es di'k daeh, kira-kira kobat'n nyi'k(1)talenta //, hobu'k so'k honyiatn nupa'k na'k sio; tetapi na'k sio nohuh
Baipunopo'k karna bencana ujatn es han. Sibab, bencana han mah di'k gola'k honong.

Chapter 17

Dayua no'k Somu Binata'kng 1Kemudian, nyi'k so'k ju'k malekatdi'k migitn ju'k cawatn han nyoma'k ngan nyono'k
nganu ku'k, kuatn, ''Kotu'klah, ku'k ho'k niju'k nganu mu'k ukupm nya'k pelacur daeh // han, di'k guhu'k no'k
somupi'kng obia, 2di'k ngan'ne balo haja no'k bumi ngopa ngan balo di'k motia'k no'k bumi jeh obua'k nih anggur
pungopa'nge.''3Malekat han matn ku'k no'k wah bakai kanu pada'kng belantara, ngan ku'k ngolo nyi'k kunan
dayua guhu'k no'k somunyi'k golo'k binata'kng buwarna sio'k di'k punu'kng ngan odatn-odatn di'k bek, di'k bu
ba'k ju'k ngan simia tanua'k. 4Dayua han nginya'k aduah buwarna ungu ngan sio'k di'k bumodel omas, botuh-
botuh permata, ngan mutiara. Diapm migitn nyi'k golo'k cawatn omas di'k punu'kng ni koyuh di'k kai bai'k ngan
come'k ni ngopa. 5No'k dakiah'ng, mah ninulis odatn, mah suatu rahasia: ''AHO"KNG DI"K DAEH, BALO NYO
MUTUH DAYUA NINGOPA SUGOLAH KOYUH DI'K BAI'K NO"K BUMI.''6Ku'k ngolo dayua buja han obua'k nih
doyo'k balo nyo kudus ngan nih doyo'k balo saksi-saksi Yesus. Saat ku'k ngolo'ng, ku'k nginapm mangah era'tn. 
7Lalu, malekat inyatn nganuku'k, ''Ngoniah mu'k era'tn? Ku'k ho'k nyono'k nganu mu'k rahasia dayua han ngan
rahasia binata'kng ni sina'k, di'k bu ba'k ju'k ngan butanua'k simia han.8Binata'kng di'k ni mu'k honong han suah
odiah, tetapi tia jeh kadiah, ngan ho'k segera kuluar so'k oho'kng bek koni pungangah. Ngan, balo di'k motia'k
no'k bumi, odatn di'k kai du'k catat no'k wah kitab pumidiap ja'k so'k dunia ni cipta, ho'k era'tn la'k honong
binata'kng han, la'k suah odiah, tetapi bauh tia jeh kadiah, ngan ho'k timual agi'k.9Hal tia mo'rholu akal ngan
hikmat. Ju'k ba'k han adalah ju'k dohi'k di'k no'k somu'u dayua han guhu'k. 10Ju'k ba'k han maha'ik gi'k si'k ju'k
haja, himih no'k antara'nge jeh hobu'k, nyi'k haja gi'k bayu , ngan nyi'k haja gi'k guatn moni'k, tetapi la'k diapm
moni'k, diapm harus motia'k sutogal maih.11Binata'kng di'k sai'k suah odiah, tetapi bauh tia jeh kadiah gi'k,
mahai'k gi'k haja di'k ku mai tetapi diapm tumaso'k no'k wah ku ju'k haja atui, ngan diapm odu'k punyoho'kng.
12Ku simia tanua'k di'k nimu'k ngolo adalah simia haja di'k guatn himo'k puhitah'ng, tetapi balo himo'k kuasa
sebagai haja sulama'k sujapm ngan binata'kng han. 13Balo odiah tujuan di'k samah, nagn balo minyu'k kuasa
ngan wewenang balo nganu binata'kng han. 14Balo ho'k bupora'kng lawatn Na'k Domba, tetapi Na'k Domba ho'k
ngalah balo karna diapm adalah Punopo'k atas sugolah tuhatn ngan Haja atas sugalah haja ngan balo di'k samah
ngan diapm adalah di'k nimangel, nimiliah, ngan di'k setia.''15Kemudian, malekat han nyon'k ngnu ku'k, ''Pi'kng
di'k nimu'k ngolo, di'k no'k somu'ng pelacur han guhu'k, adalah masyarakat, nyo obia, bangsa, ngan bahasa.
16Kusimia tanua'k di'k nimu'k ngolo han binta'kng han jeh godi'k si pelacur. Balo ho'k moki'ng terlantar ngan
lanyau, sohoto nyokipm dagi'kng ngan nogu'tn diapm nya'k opi. 17Sibab, Baipunopo'k jeh ngono'k hal han no'k
wah wa balo nya'k mencapai tujuan-Diapm ngan sutuju nya'k minyu'k kekuasaan balo nganu binata'kng han
hinga jatoh Baipunopo'k ni nyukup.18Dayua di'k di'k ni mu'k ngolo han adalah kota di'k daeh di'k hitah somu balo
haja di'k no'k poyo'k tono'k.''

Chapter 18

Kota Nih ngacuar 1Setelah sumua tia, ku'k ngolo malekat lai'kng mono'k so'k surga, di'k biatn kuasa di'k daeh,
ngan bumi nih napa'k nya'k kemuliaan'ne. 2Diapm berseru ngan caho di'k kohas, kuatn, ''Huhuah! jeh huhuah
kota di'k daeh han! Diapm jeh nya'k aho'kng pumonai balo setatn ngan penjara bagi sutiap bakai di'k bek, cohi
bagi nya'k jenis monua'kng di'k bek ngan di'k godi'k. 3Sibab, sumua bangsa jeh obua'k anggur nafsu'ng zinanya,
haja-haja di'k no'k bumi jeh berzina ngan diapm, ngan pedagang-pedagang di'k no'k bumi jodi kaya nih hawa
nafsu'ng di'k daeh.''4Lalu, ku'k ngopi'kng cago lai'kng so'k surga inyatn, ''hai umat-Ku'k, kuluarlah so'k diapm
supaya mu'k kai terlibat no'k wah dosahan ngan kai himo'k bencana di'k ho'k nimpa'k diapm. 5Sibab, dosa-
dosa'ng jeh butumpu'k sapai kanu honyiatn ngan Baipunopo'k jeh ngingatkan balo pelanggaranhan. 6Perlakuan
kota han samah mah diapm ho'k memperlakukan, balasmaih nganu diapm dua kali lipat so'k balo diapm, ngan
wah cawatn di'k guno nya'k nyampur'k, sunyampur'klah du kali lipat.7Obia diapm ho'k memuliakan ngan
minyu'k kumewah nganu diapmt todiap, piyu'kmaih punyoho'k ngan perkabungan no'k diapm kobia han. Sibab,
diapm bukata no'k wah wa'ng, 'Ku'k guhu'k mah nyo ratu, ku'k bukatnlah janda ngan kasah honong
perkabungan.' 8Nihan,n dalapm nyi'k onu maih bencana-bencana han acapm ho'k moni'k nganu diapm, yaitu
pukome'kng, perkabungan, ngan tacah bihia'k. Diapm ho'k tunijual ngan opi karna Bai Punopo'k di'k ngukupm
diapm han di'k bukuasa.''109Haja-haja no'k bumi, di'k ho'k berzina ngan midiap wah kumewah ngan diapm, ho'k
nongis ngan hisi'k-hisi'k saat balo ngolo asap opi punicual'ng, tokit oju'k-oju'k karna gola'k ngan siksaan'n, ngan
nongis, ''Celaka! Celakalah, kota di'k daeh, Aho'kng, kota di'k kuat han! Sibab, dalapm nyi'k japm maih
ukupmmu'k jeh moni'k!''11Pudaga-pudaga di'k no'k bumi ho'k nongis ngan bugabung nya'k kota han karna kai
nyi'k kunan pun ho'k mihih daga'ng balo gi'k, 12yaitu omas, piha'k, permata, mutiara, kai'kng linen alus, kai'kng
ungu, kai'kng sutra, kai'kng kermizi , bumacapm jenis bara'kng so'k koyuh di'k min buh'hu, bara'kng-bara'kng
di'k nimoki so'k gading, so'k koyuh di'k mahal, so'k tembaga, bosi, marmer, 13koyuh manis, balo bumu, puwangi,
mur, monyan, angur'k,minya'kg, topua alus,ganupm, lembu sapi, domba, kuda, kereta, ulutn, bahkan pungasia
na'k sio.14Balo ho'k nyono'k, ''Buo'k di'k diingini owamu'k jeh moyapm so'k mu'k, sumua di'k mewah ngan
pongatn jeh monyapm so'kmu'k, ngan kai dopit agi'k.''15Balo budaga bara'kng-bara'kng tia, di'k jodi kaya karna
kota han, ho'k tutokit oju'k-oju'k karna gola'k ngan siksaan di'k ninginapm kota han, samial nongis ngan
bugabung. 16Balo nyono'k, ''Celaka! Celakalah kota daeh han, di'k buaduah linen alus; di'k nginya'k kai'kng ungu
ngan kai'kng kirmizi(sio'k), ngan bucuhia'k omas, botuh-botuh permata, ngan mutiara! 17Sibab, dalapm nyi'k
japm maih, sumua kukaya'ng han jeh nikoyap!'' Sumua nakkoda(juragatn), punumpa'kng, kuli kapal, ngan sumua
nyo di'k ngogau nafkah(pucari'kng) so'k lawuat ho'k tokit oju'k-oju'k,18ngan pau ketika balo honog asap punicual
kota han, ''Kota kiahkoh mah kota daeh tia?'' 19Balo nyobut dobu no'k ba'kng ngan balo pau samial nongis ngan
ngoa, kuatn, ''Celaka! Celakalah kota daeh han, di'k so'k sumua di'k pu'k kapal no'k lawuat jeh jodi kaya nih
kulobiah'ng! Sibab, dalapm nyi'k japm maih, kota han jeh nimoki jodi sunyi'k!'' 20Bersukacitalah nya'k diapm, hai
surga, hai balo nyo kudus, rasul-rasul,* ngan nabi-nabi!* karna Punopo'k ho'k homu'k ukupm no'k kota han
bagimu'k.21Lalu, nyi'k malekat di'k kuat ngokat nyi'k golo'k botuh di'k koi'ng mah botuh kilangan ngan nopuah
nganu lawuat sale'k nyono'k, ''Mah hanlah Babel, kota di'k daeh han, ho'k nihomu'k ngan kai suwah dopit gi'k. 
22Caho balo ngajal kecapi, nyipuah basi, nyipuah trompet, ngan alat musik lai'kng ho'k kai kapi'kng agi'k no'k wah
mu'k. Kadiah di'k haji'kng, di'k dopit moki sumua kuhaji'kng , di'k ho'k dopit no'k wah mu'k. Caho kisar ho'k kai
kapi'kng agi'k no'k wah mu'k23Cahaya lampu kai ho'k businar agi'k no'k wah mu'k. Caho pungatetn balo dahi
ngan pungatetn dayua jeh kai kapi'kng agi'k no'k wah mu'k, karna balo pedagang mu'k adalah pembesar-
pembesar no'k bumi. Sibab, sumua bangsa ho'k disesatkan nih siher'kmu'k.* 24Ngan, no'k wah kota han nidopit
doyo'k nabi-nabi, balo nyo kudus, ngan sumua nyo di'k jeh nikome'k no'k bumi.''

Chapter 19

2Obia Nyo no'k Surga Memuji Baipunopo'k 1Mosi'k han, ku'k ngopi'kng caho di'k nyahi'kng mah pulua nyo daeh
no'k surga nyono'k.''Haleluya ! Keselamatan, Kemuliaan, ngan kekuasaan adalah Baipunopo'k pu'kng karna
pungukupm-Diapm omatn ngan adel; karna Diapm jeh ngadel pelacur daeh han,di'k me'k bumi ngan
kukube'kng, ngan ho'k molas'ng doyo'k balo hamba'Ng nganu pelacur han.''3Enya'k kudu kali'ng, balo iyatn,''
Haleluya! Asap pelacur han sima'k sapai sulama'k-lama'k han.'' 4Lalu, kudu puhu'k pat pumutuh* ngan kupat
makhluk han sujud ngan nyumah Baipunopo'k, di'k guhu'k no'k somu takhta, ngan jatoh, Amin!*
Haleluya!''5Kemudian, kapi'kng maih caho so'k takhta, ''Pujilah Baipunopo'k diap, hai mu'k sumua di'k layatn
Diapm, bai'k di'k ci'k maupun di'k daeh, di'k menghormati diapm!'' Pesta Pungatetn Na'k Domba6Lalu, ku'k
ngopi'kng cahoyung pulua nyo obia, yung caho pi'kng bah,ngan yung caho dinia di'k hebat, kua'tn, ''Haleluya!
Sibab, Tuhan Allah iyah Di'k Mahakuasa ho'k hitah.7Boh yah busukacita ngan busorak-sorai, ngan minyu'k
kemuliaan nganu'ng karna onu pungatetn Na'k Domba jeh tiba, ngan pungatetn dayua'nge jeh siap. 8No'kdiapm
jeh niminyu'k kai'kng linen alus di'k boroseh ngan bukilat, nya'k tinya'k karna kai'kng linen han adalah
perbuatan di'k oma'tn di'k ni balo nyo kudus kodi.''9Kemudian, malekat han nyono'k kanuku'k, ''Tulis maih tia:
'Diberkatilah nyo di'k ningundang no'k pulabuar pungatetn Na'k Domba!''' Ngan, diapm nyonok nganu agi'k, '' Tia
adalah Kata-kata di'k bonar'k so'k Baipunopo'k.'' 10Lalu, ku'k sujud no'k kojo'k malekat han nya'k nyumah diapm.
Namun, diapm nyono'k nganuku'k, Nyo'k kodi'nge karna ku'k juga'k hamba mahmu'k ngan balo posi'k mu'k di'k
berpegang nganun kesaksian Yesus. Sunyumahlah Baipunopo'k karna kesaksian Yesus adalah roh nubuat.*
Penunggang Kuda Mopu'k11Kemudian, ku'k ngolo surga tubuka'k, ngan timuallah nyi'k golo'k kuda mopu'k;
Diapm di'k guhu'k no'k somu odatn Setia ngan Bonar'k, ngan no'k kebenaran diapm ngukupm ngan bupora'kng. 
12Motih'hi mah jilau opi, no'k ba'kng obeh mahkota, ngan diapm biatn oda'tn di'k tutulis, di'k kai kutau'k nyo pun,
kecuali diapm todiap. 13diapm nya'k jubah di'k jeh nicilip kanu wah doyo'k, ngan oda'tne adalah Firman
Baipunopo'k.14Suluruh Pasukan di'k odiah no'k surga ngajah diapm nosia'k kuda mopu' ngan buaduah kai'kng
linen alus di'k mopu'k ngan boroseh. 15So'k tukua'kng, kuluar nyi'k golo'k poda'kng hojo'k di'k ninginya'k nya'k
mokua bangsa-bangsa. Diapm ho'k tihis anggur no'k wah botuh kilangan, di'k adalah murka Allah Di'k
Mahakuasa. 16No'k jubah ngan pih'e ninulis oda'tn tia: HAJA ATAS SUGOLAH HAJA NGAN TUHAN ATAS SUGOLAH
TUHAN.17Kemudian, ku'k ngolo nyi'k kunan malekat tokit no'k wah motih sohonuh. Diapm makas ngan caho
kohas nganu sumua monua'k di'k mibir no'k honyia'tn, ''Boh, bupulualah nya'k nagajah wah jamuan dua'k daeh
Baipunopo'k, 18supaya mu'k dopit dua'k dagi'kng balo haja, dagi'kng balo panglima, dagi'kng nyo-nyo di'k kuat,
dagi'kng balo kuda ngan balo di'k guhu'k no'k somu'ngu, ngan dagi'kng sumua nyo, bai'k han nyo bebas
maupu'tn nyo merdeka, nyo ci'k maupu'tn nyo daeh.''19Lalu, ku'k ngolo binata'kng han ngan balo haja no'k bumi
bohoto pasukan balo bupulua nya'k bupora'kng lawa'tn Diapm di'k guhu'k no'k somu kuda di'k mopu'k han ngan
lawa'tn pasukan-Diapm. 20Maka, binata'kng han ni dokiap, samah nabi palsu'ng di'k ho'k kodiah tana-tana ajaib
no'k joi binata'kng han, di'k ngan diapm ho'k nosat balo di'k himo'k tana binata'kng han ngan balo di'k nyumah
patung'ng. Balo sumua ninopuah so'k idiapm kanu wah lawuat opi di'k bujilau nih belerang.21Ngan, tiso'ng
nikome'k nya'k poda'kng di'k kuluar so'k tukua'k Diapm di'k guhu'k no'k somu kuda mopu'k han ngan sumua
monua'k nikusuah nyak dagi'kng balo.

Chapter 20

Kerajaan Sihibu Sowo'k 1Kemudian, ku'k ngolo malekat mono'k so'k surga, ma'tn kunci jurang maut ngan nyi'k
golo'k hatai daeh di'k no'k tongan'ni. 2Diapm dokiap naga han, si Ular Tua, diapm adalah Setatn ngan Iblis, ngan
ngisiat selama'k sihibu sowp'k, 3ninopuah kanu wah jurang maut, nitiap'ng, ngan ninyegel supaya diapm kai ho'k
nosat balo bangsa agi'k, sapai sihibu sowo'k han kumisi'kng. mosi'k han, diapm ho'k nilopas nya'k sementara.
4Lalu, ku'k ngolo takhta-takhta ngan di'k somu'ng balo nyo guhu'k ni mimyu'k kuasa nya'k ngukupm. Ku'k ngolo
jiwa balo nyo di'k ni ngojiap ba'k'ng karna keaksian'ne Yesus ngan karna firman Allah, dan balo di'k kai nyumah
binata'kng han atau patung'ng han kai himo'k tana binata'kng han no'k dakiah atau tongan balo. Balo midiap
agi'k dan hitah busamah Kristus selama'k sihibu sowo'k.5akan tetapi, balo nyo kobe'k di'k lai'kng kai midiap agi'k
sebelum masa sihibu sowo'k han mosi'k.Tialah kebangkitan di'k punojih. 6Nih berkati ngan kuduslah balo nyo
di'k dopit bagian wah kebangkitan* punojihan. Terhadap balo nyo tia, pukome'k kudu'ngu kai berkuasa, tetapi
balo ho'k jodi imam-imam Allah ngan Kristus, ngan ho'k hitah ngan Diapm selama'k sihibu sowo'k. kekalahan
Iblis7Mosi'k masa sihibu sowo'k berakhir, iblis ho'k nilopas so'k penjara. 8Diapm ho'k obu nya'k nosat bangsa-
bangsa no'k kupat penjuru bumi, Gog ngan Magog, ngan mulua balo nya'k bupora'kng. Jumlah balo mah
kohosia'k no'k lawuat.109Balo sima'k kanu poyo'k tono'k di'k hata ngan ngopua perkemahan balo nyo kudus ngan
kota di'k terkasih. namun opi mono'k so'k honyiatn ngan ngado'k balo puka'k. Lalu, Setatn di'k jeh nosat balo ni
nopuah nganu wak lawuat opi ngan belerang, no'k han lah binata'kng ngan nabi palsu han ga'k ni nopuah. Balo
ho'k ninyiksa hanu ngan ngohupm koti-koti han. Pungukupm no'k Joi Takhta Mopu'k11Mosi'k han, ku'k ngolo
takhta mopu'k di'k daeh ngan Daipm di'k guhu'k no'k tunuh'ng, di'k so'k joi'-Ng poyo'k tono'k ngan honyiatn
monyapm ngan kai dopit agi'k aho'kng nya'k balo. 12Dan, ku'k honong balo nyo kobe'k, daeh ngan ci'k, tokit no'k
joi takhta han. Lalu, nimuka'klah kitab-kitab ngan nyi'k buah kitab di'k lai'kng, yaitu Kitab Pumidiap, ngan balo
nyo kobe'k ni ngukupm berdasarkan oniah di'k ni nulis no'k wah kitab-kitab han, sesuai pungodi balo.13Lawuat
nyilu'k balo kobe'k di'k odiah no'k wah'ng, maut ngan Hades ga'k nyerah balo nyo kobe'k di'k odiah no'k wah'ng
ngan balo di'k ningikupm, masi'kng-masi'kng menurut pungodi'ng. 14Lalu, maut ngan Hades ninopuah nganu
wah lawuat opi. Tialah pukome'k nyo di'k kudu'ng--Lautan opi. 15Apabila nyi'k kunan nyo odatn kai ninulis no'k
wah Kitab Pumidiap, diapm jeh ninopuah no'k wah lawuat di'k buopi han.

Chapter 21

Honyiatn ngan Poyo'k Tono'k di'k Bauh 1Kemudian, ku'k honong honyiatn di'k bauh ngan poyo'ktono'k di'k
bauh.Sibab, honyiatn di'k tojih ngan poyo'k tono'k di'k tojih jeh moyapm; ngan lawuat putn jeh kadiah gi'k. 2Lalu,
ku'k honong kota di'k kudus, Yerusalem Bauh, mono'k so'k hoyiatn, so'k Baipunopo'k, dan jeh nicader mah
pungaten dayua budanatn nya'k bonih'ng.3Ku'k ngopi'kng caho di'k kohas so'k takhta nyono'k, ''Hanongmaih,
kemah Baipunopo'k odiah no'k tudo'k-tudo'k na'ksio. Diapm ho'k motia'k no'k antara balo dan baloho'k jodi
umat-Ng. Baipunopo'k seniri'k jeh odiah no'k antara balo ngan jodi Baipunopo'k balo. 4Diapm ho'k koyap sutiap
motih pi'kng so'k motih balo ngan maut ho'k jeh kadiah gi'k, ho'k jeh kadiah gi'k perkabungan tongis, atau asa
monapm karna di'k oti jeh mosi'k.''5Diapm di'k guhu'k no'k takhta han nyono'k, ''hanong maih, Ku'k nyodi sumua
han jodi bauh!'' Kuatn-Diapm gi'k, ''Tulismaih tia karna jatoh-jatoh tia dopit dipucaya'k ngan oma'tn.'' 6Kemudian,
diapm bojatoh kanuku'k, '' Jeh mosiki! Ku'k adalah Alfa ngan Omega, Di'k Tojih ngan Di'k Kumisi'kng. Ku'k ho'k
minyu'k nyiniap kanu sitiap nyo di'k aus so'k motih pi'kng pumidiap secara cuma-cuma.7Diapm di'k mona ho'k
nuhu'tn sumua'ng tia; Ku'k ho'k jodi Baipunopo'k'ng ngan diapm ho'k jodi na'k-Ku'k. 8Acapm tetapi, balo di'k
gola'k, kai pucaya'k, ngan pali'kng be'k; anal kome'k, balo nyo bodo, tuka'kng siher'k,* balo punyumah di'k kai
bai'k,* ngan sumua pulakar, acapm dopit tua balo no'k wah lawuat di'k bujilau nih opi ngan belerang. Tialah
pukome'k kudu'ng.'' Yerusalem Bauh9Kemudian, nyi'k so'k malekat di'k migitn ju'k cawatn di'k punu'k ngan ju'k
punyakit kumisi'kng han moni'k ngan nyono'k kanu ku'k, ''Bohmaih, ku'k ho'k niju'k kanu mu'k pungatetn dayua,
sau Na'k Domba han.'' 10Lalu, diapm matn ku'k no'k wah Roh nuju kanu subuah dohi'k di'k mangah daeh ngan
omuh, sale'k niju'k kanu ku'k kota suci han,Yerusalem, di'k mono'k so'k honyiatn, so'k Baipumopo'k,11punu'kng
nih kemuliaan Baipunopo'k ngan sadua'ng mah permata di'k mangah mahal, mah permata yaspis, boroseh mah
kristal. 12Kota han biatn timo'k di'k daeh ngan komuh'ng dubolas pintu gerbang. No'k balo pintu gerbang han
odiah dubolas maalekat ngan balo odatn ninulis no'k somu'ng, yaitu odatn ku dubolas suku Israel.* 13Odiah
tohuah pintu gerbang no'k supia'k timur, tohuah pintu gerbang no'k supia'k utara, tuhuah pintu gerbang no'k
supia'k selatan, ngan tohuah pintu gerbang no'k supia'k barat.14Timo'k kota han odiah du bolas fondasi ngan no'k
tunuh botuh-botuh fondasi han tutulis odatn kedua belas rasul* Na'k Domba. 15Malekat di'k bujatoh kanu ku'k
han migitn nyi'k golo'k sokut pungikit di'k nimoki so'k omas nya'k ngikit kota han, balo pintu gerbang'ng, ngan
timo'kng.16Kota han bubentu'k segi pat, komuh'ng samah ngan buka'k'ng. Diapmngikit kota han nya'k sokut'ng, du
bolas hibu stadia; komuh'ng, koi'ng, ngan tingi'kng samah. 17Lalu, diapm ngikit timo'k kota han, suhatus pat
puhu'k pat hasta , menurut ukurk na'k sio, di'k juga'k mah pungikit malekat18Timo'k kota han nimoki so'k
permata yaspis ngan kota han nimoki so'k omas murni, pali'kng broseh kaca. 19Fondasi timo'k han terdiri so'k
sumua jenis permatadi'k mahal. Botuh fondasi punojihi adalah botuh yaspis , di'k ku du botuh safir , di'k ku
tohuah botuh mirah , di'k ku pat'n adalah botuh zamrud , 20di'k ku himih botuh unam , di'k ku nim botuh sardis ,
di'k ku ju'k'u botuh ratna cempaka , di'k ku mai botuh beril , di'k ku pihi botuh krisolit , di'k ku simia botuh
krisopras , di'k ku subolas botuh lazuardi , ngan di'k ku dubolas adalah botuh kecubung .21Ku du bolas pintu
gerbang'ng adalah du bolas mutiara, masi'kng-masi'kng pintun gerbang ni moki so'k nyi'k mutiara. Joha'tn kota
han nimoki so'k omas murni, ..........kaca. 22Ku'k kai honong Bait Allah* di'k no'k wah kota han karna Punopo'k, Bai
Punopo'k Di'k Mahakuasa, ngan Na'k Domba todiapmlah Bait Allah kota han.23Kota han kai nginya'k moti
sohonuh atau buhatn nya'k napa'kng karna kemuliaan Baipunopo'k napa'k kota han ngan Na'k Domba adalah
opi'ng. 24Bangsa-bangsa ho'k bujalatn no'k sadua kota han ngan balo haja no'k umi ho'k matn kemuliaan balo no'k
wah'ng. 25balo pintu gerbang'ng kasah nitiapm pada hanu onu, ngan kai ho'k odiah ngohupm onu no'k nyih.26Balo
ho'k matn kemuliaan ngan hormat balo bangsa no'k wah kota han. 27Mahai'k gi'k bobo'k koyuh di'k come'k kai
tamo'k kanu kota han, juga'k nyo di'k kodi hal-hal be'k atau kodi pulakar'tn, sulai'kng hanya di'k odatn'ne tutulis
no'k wah Kitab Pumidiap Na;k Domba.

1Kemudian, malekat han niju'k nganu ku'k sungi pi'kng kehidupan, di'k broseh mah kristal, ngaliar so'k takhta
Baipunopo'k ngan Na'k Domba 2no'k tudo'k-tudo'k johatn han. Di'k ku du bih sungi, timu'k bota kehidupan ,di'k
bu hasel du bolas jenis buo'k ngan bu hasel buo'kng sutiap buhatn. Balo dautn bota han ninguno nya'k puhi'k bih
opi'k bunuo.3Jeh ho'k kadiah agi'k supah, tetapi takhta Baipunopo'k ngan Na'k Domba jeh odiah no'k wah kota
han. Balo na'k buah'ng ho'k nyumah Diapm. 4Balo jeh ngolo joi'ng ngan odatn'ng jeh ninulis no'k dakiah balo. 
5Ngohupm jeh ho'k kadiah agi'k sehinga balo kai morklu sadua lampu atau motih sohonuh karna Tuhan Allah
ho'k napa'k balo, ngan balo ho'k hitah sulama'k-lama'kng. Kuponi'k Yesus Kristus6Malekat han nyono'k kanu ku'k,
''sumua koyuh dik ninyono'k dopit dipecaya'k ngan bona'rk. Tuhan, Allah so'k roh balo nabi,* ngado'k malekat'n
nya'k niju'k,ng nganu balo na'k buah'ng oniah di'k arus copat terjadi. 7Kapi'knglah Ku'k copat moni'k!
Diberkatilah nyo di'k menaati bobo'k jatoh nubuat* kitab tia.''8Ku'k, Yohanes, di'k jeh ngopi'kng ngan ngolo
sumua'ng han. Ketika ku'k ngopi'kng ngan honong sumuahan, ku'k busujud nya'k nyumah no'k kojo'k malekat
di'k ho'k niju'k sumua han kanu ku'k. 9Namun, diapm nyono'k kanu ku'k, '' Nyo'k kodi koyuh han! 'Ku'k adalah
kuli samah mah mu'k ngan balo posik mu'k, para nabi, sohoto mah balo di'k menaati jatoh-jatoh no'k wah kitab
tia. sumahlah Baipunopo'k!''10Kemudian, malekat han nyono'k nganuku'k,'' Nyo'k nyosal balo jatoh (nubuat) no'k
wah kitab tia karna waktu'ng jeh soma'k.'' 11Adung maih nyo bubuat di'k be'k totap bubuat be'k, nyo di'k kai suci
totap kai suci, nyo di'k bubuat bonar'k totap kodi koyuh di'k bonar'k, ngan nyo di'k kudus totap ningudus
diapm.''12Kapi'kng lah, Ku'k segera moni'k! Ngan, Ku'k matn upah-Ku'k, nya'k molas sutiap nyo nyinuat
pungodi'ng. 13Ku'k adalah Alfa ngan Omega , Di'k Punojih ngan Di'k Pukosi'kng, Yang Awal dan Yang AKhir.
1514Niberkatilah balo di'k ngumi'k jubah balo sihinga balo di'k pu'kng bota pumidiap han ngan namo'k kanu kota
noso'k mitn pintu gerbang'ng. Di'k no'k luar kota han adalah balo yu'k, nyo di'k kodi siher'k, balo nyo cabul, nyo
di'k kome'k, nyo di'k anal nyumah koyuh di'k kai bai'k, ngan balo nyo di'k anal kodi pulakart.16Ku'k, Yesus, ho'k
ngado'k malekat-ku'k nya'k busaksi nganu mu'k ngito'kng sumua'ng tia bagi jemaat-jemaat. Ku'klah tunas ngan
kutuhutn Daud*, Sang BintangfTimur yang benderang.''17Roh* ngan pungatetn dayua han nyono'k, '' Bohlah!''
Adung maih nyo di'k ngopi'kng tia bujatoh, '' Bohlah!'' Adung maih nyo di'k aus moni'k; adung maih nyo di'k
busidia monu pi'kng pumidiap caho cuma-cuma.'' Punitiap18Ku'k busaksi nganu sumua nyo di'k ngopi'kng jatoh
nubuat kitab tia: '' La'k odiah di'k ho'k nodu'k koyuh no'k jatoh-jatoh tia, Baipunopo'k ho'k nodu'kng nganu
sumua becana di'k ninulis no'k wah kitab tia. 19Ngan, la'k odiah di'k nguha'ng koyuh so'k balo jatoh no'k wah kita
nubuat tia, Baipunopo'k ho'k monu bagian diapm so'k bota koyuh kehidupan, so'k kota kudus, ngan hal-hal di'k
ninulis no'k wah kitab tia.''20Diapm di'k busaksi ngito'kng balo hal tia kuatn, '' Ya, Ku'k segera moni'k.'' Amin*!
Moni'k lah, Tuhan Yesus! 21Anugrah Tuhan Yesus hoto mu'k sumua. Amin.

